
“Pelan Strategi ABCD 
KUSKOP yang saya 
tekankan sebagai 
panduan kepimpinan dan 
budaya kerja Kementerian 
dan Agensi di bawahnya 
untuk memperhebat 
perniagaan di Malaysia 
merangkumi Anjakan 
Produktiviti (A), Birokrasi 
Dipermudahkan (B), 
Capaian Modal (C), dan 
Daya Akses Pasaran 
(D) yang bertujuan 
meningkatkan daya saing 
Perusahaan Mikro, Kecil 
dan Sederhana (PMKS), 
koperasi serta usahawan 
Bumiputera, Cina dan 
India secara inklusif.”

PERUTUSAN
Menteri Pembangunan 
Usahawan Dan Koperasi

Selamat Sejahtera dan Salam Malaysia Madani.

Strategi Pembanterasan Rasuah Organisasi (OACS) 2026 - 2030 digariskan sebagai komitmen 
tegas Kementerian Pembangunan Usahawan dan Koperasi (KUSKOP) dalam memperkukuh 
integriti, ketelusan dan akauntabiliti selaras dengan aspirasi nasional serta kerangka yang 
diterajui oleh Suruhanjaya Pencegahan Rasuah Malaysia dan Strategi Pembanterasan 
Rasuah Nasional (NACS) 2024 - 2028.  Sebagai Kementerian yang mengurus dana awam, 
pembiayaan dan pelbagai inisiatif keusahawanan serta koperasi, kita memikul amanah besar 
untuk memastikan setiap peruntukan diurus secara telus, cekap dan berintegriti.

OACS KUSKOP 2026 - 2030 dirangka berasaskan penilaian risiko rasuah, pengukuhan kawalan 
dalaman serta pemantauan berterusan bagi menutup ruang dan peluang rasuah, salah guna 
kuasa dan penyelewengan.  Pendekatan ini diperkukuh melalui Pelan Strategi ABCD KUSKOP 
yang saya tekankan sebagai panduan kepimpinan dan budaya kerja Kementerian dan Agensi 
di bawahnya untuk memperhebat perniagaan di Malaysia merangkumi Anjakan Produktiviti 
(A), Birokrasi Dipermudahkan (B), Capaian Modal (C), dan Daya Akses Pasaran (D) yang 
bertujuan meningkatkan daya saing Perusahaan Mikro, Kecil dan Sederhana (PMKS), koperasi 
serta usahawan Bumiputera, Cina dan India secara inklusif.

Pembanterasan rasuah bukan sekadar dasar di atas kertas tetapi merupakan satu 
tanggungjawab kolektif seluruh warga Kementerian dan Agensi di bawahnya.   Dengan 
iltizam yang kukuh, saya yakin OACS 2026 - 2030 akan menjadi pemangkin kepada sistem 
penyampaian yang lebih telus, berakauntabiliti dan diyakini rakyat, sekali gus memperkukuh 
ekosistem keusahawanan dan gerakan koperasi negara.
 
Sekian, terima kasih.

YB STEVEN SIM 
CHEE KEONG
Menteri Pembangunan 
Usahawan dan Koperasi

PENYATAAN 
KOMITMEN
Ketua Setiausaha
Kementerian Pembangunan 
Usahawan dan Koperasi

Assalamualaikum Warahmatullahi Wabarakatuh dan Salam Sejahtera.

Pelaksanaan Strategi Pembanterasan Rasuah Organisasi (OACS) KUSKOP 2026 - 2030 
merupakan komitmen berterusan Kementerian dalam memperkukuh tadbir urus, integriti 
dan ketelusan selaras dengan aspirasi nasional yang diterajui oleh Suruhanjaya Pencegahan 
Rasuah Malaysia (SPRM) dan kerangka Strategi Pembanterasan Rasuah Nasional (NACS) 
2024 - 2028.

Sebagai Kementerian yang mengurus pelbagai bentuk bantuan, pembiayaan serta inisiatif 
pembangunan keusahawanan dan koperasi, KUSKOP memikul amanah besar untuk 
memastikan setiap peruntukan dan keputusan dilaksanakan secara berintegriti, telus dan 
berakauntabiliti. Justeru, OACS KUSKOP 2026 - 2030 dirangka berasaskan penilaian risiko 
rasuah yang menyeluruh, pengukuhan kawalan dalaman serta mekanisme pemantauan dan 
pelaporan yang lebih sistematik.

Kejayaan pelaksanaan OACS ini bergantung kepada komitmen seluruh warga KUSKOP dan 
Agensi di bawahnya. Integriti bukan sekadar pematuhan kepada peraturan tetapi budaya 
kerja yang perlu dihayati dan diamalkan secara konsisten. Setiap pegawai bertanggungjawab 
memastikan tiada ruang dan peluang jenayah rasuah, salah guna kuasa, percanggahan 
kepentingan atau ketirisan dalam apa jua urusan rasmi.

Saya yakin dengan iltizam bersama dan kepimpinan melalui teladan, OACS KUSKOP 2026 - 
2030 akan memperkukuh kepercayaan rakyat terhadap Kementerian serta meningkatkan 
keberkesanan sistem penyampaian perkhidmatan kepada usahawan dan gerakan koperasi 
negara di seluruh Malaysia.

Sekian, terima kasih.

“Kejayaan pelaksanaan 
OACS ini bergantung 
kepada komitmen seluruh 
warga KUSKOP dan Agensi 
di bawahnya. Integriti 
bukan sekadar pematuhan 
kepada peraturan tetapi 
budaya kerja yang perlu 
dihayati dan diamalkan 
secara konsisten. Setiap 
pegawai bertanggungjawab 
memastikan tiada ruang 
dan peluang jenayah 
rasuah, salah guna kuasa, 
percanggahan kepentingan 
atau ketirisan dalam apa jua 
urusan rasmi.”

DATO’ SRI KHAIRUL 
DZAIMEE BIN DAUD
Ketua Setiausaha
Kementerian Pembangunan Usahawan 
dan Koperasi

SENARAI RINGKASAN
Bil. Perkara Catatan

1. NACS National Anti-Corruption Strategy / Strategi Pembanterasan 
Rasuah Nasional

2. OACS Organisational Anti-Corruption Strategy / Strategi Pembanterasan 
Rasuah Organisasi

3. ABMS Anti-Bribery Management System  / Sistem Pengurusan Anti-
Rasuah

4. SPRM Suruhanjaya Pencegahan Rasuah Malaysia

5. MACA Akademi Pencegahan Rasuah Malaysia

6. AADK Agensi Antidadah Kebangsaan

7. JKKTN Jawatankuasa Khas Kabinet Tatakelola Nasional

8. JTK Jawatankuasa Tatakelola

9. JTPK Jawatankuasa Tindakan Pembangunan Kementerian

10. KUSKOP Kementerian Pembangunan Usahawan dan Koperasi

11. KSU Ketua Setiausaha

12. BDHA Bahagian Dasar dan Hubungan Antarabangsa

13. BLESS Bahagian Business Licensing Electronic Support System

14. BPPU Bahagian Pemerkasaan dan Pemantauan Keusahawanan

15. BKPPK Bahagian Pembangunan Koperasi, Penjaja dan Peniaga Kecil

16. BPES Bahagian Pembangunan Ekosistem Keusahawanan

17. BPFV Bahagian Pembangunan Francais dan Vendor

18. BPSM Bahagian Pengurusan Sumber Manusia

19. BKP Bahagian Khidmat Pengurusan

20. BKew Bahagian Kewangan dan Pembangunan

21. BPTM Bahagian Pengurusan Teknologi Maklumat

22. BA Bahagian Akaun

Bil. Perkara Catatan

23. PPUU Pejabat Penasihat Undang-undang

24. PKK Pusat Khidmat Kontraktor

25. UKK Unit Komunikasi Korporat

26. UAD Unit Audit Dalam

27. UI Unit Integriti

28. YAB Yang Amat Berhormat

29. YB Yang Berhormat

30. YBHG. Yang Berbahagia

31. PMKS Perusahaan Mikro, Kecil dan Sederhana

32. HRMIS Human Resources Management Information System / Sistem 
Pengurusan Maklumat Sumber Manusia

33. iHadir Sistem Kehadiran Pegawai KUSKOP

34. MyFex Sistem Malaysia Franchise Express

“Dan janganlah kamu makan (atau mengambil) harta 
(orang-orang lain) di antara kamu dengan jalan yang salah, 
dan jangan pula kamu menghulurkan harta kamu (memberi 

rasuah) kepada hakim-hakim kerana hendak memakan 
(atau mengambil) sebahagian dari harta manusia dengan 

(berbuat) dosa, padahal kamu mengetahui (salahnya)."            

(Surah al-Baqarah:188)

“Tetaplah berpijak pada kebenaran 
walaupun kebenaran itu boleh membunuhmu.” 

 

(Umar Al-Khattab RA)

SEJARAH
PENUBUHAN

Pelan    Antirasuah    Nasional   (NACP)   2019   -   2023   yang   
diumumkan   pada  29 Januari 2019 telah menetapkan semua 
kementerian untuk membangunkan Pelan Antirasuah   Organisasi   
(OACP).   Selari   dengan   arahan   tersebut,   Kementerian 
Pembangunan Usahawan dan Koperasi (KUSKOP) telah  berjaya  
membangunkan  OACP MEDAC 2021 - 2025.

Pada  7  Mei  2024, Strategi Pembanterasan Rasuah 
Nasional (NACS) 2024 - 2028  telah dilancarkan oleh YAB 
Perdana Menteri yang mana  ia merupakan  kesinambungan 
daripada  NACP 2019 - 2023.  Merujuk  kepada  Strategi  2: 
Kebertanggungjawaban Awam, No. 18, semua kementerian 
diarahkan untuk   membangunkan langkah pencegahan rasuah 
organisasi. Memandangkan Kementerian Pembangunan 
Usahawan dan Koperasi (KUSKOP) telah sedia ada mempunyai 
OACP dan tamat pada tahun 2025, KUSKOP telah menyahut 
seruan untuk membangunkan Strategi Pembanterasan Rasuah 
Organisasi (OACS) KUSKOP 2026 - 2030.

Perkara yang diberi penelitian adalah meliputi isu-isu dalaman 
Bahagian dan Unit di KUSKOP berkaitan kelemahan integriti, 
governans dan antirasuah yang harus ditangani serta 
melibatkan semua bidang dan aktiviti yang wujud. Ini 
bertujuan memastikan pembangunan  organisasi  
yang  lestari  dan  bebas  rasuah  dengan  
mengambilkira situasi semasa dan cabaran 
masa hadapan.

Mesyuarat  Jawatankuasa  
Tatakelola (JTK) KUSKOP 
Bilangan 3 Tahun 2025 
pada 21 November 2025 
telah bersetuju bahawa 
OACS KUSKOP 2026 
- 2030 dibangunkan 
dengan melibatkan 
kerjasama semua 
Bahagian atau Unit.

KEMENTERIAN PENYELARASAN 
PERBADANAN AWAM (KPPA)

Menteri :
YB Datuk Hussain bin Dato’ Onn
(1974-1976)

1974

1974 -1995

2022-2025

2025

1995-2004

2021 -2022

2026

2018-2020

2004 -2009

KEMENTERIAN PERUSAHAAN AWAM (KPA)

Menteri :
• 	 YB Datuk Haji Mohamed Yaacob (1976-1978)
•	 YB Dato’ Abdul Manan Othman (1978-1980)
•	 YB Datin Paduka Rafidah Aziz (1980-1986)
•	 YB Dato’ Napsiah Omar (1986-1990)
•	 YB Dato’ Dr. Mohamad Yusop Haji Mohamed Nor (1990-1995)

KEMENTERIAN 
PEMBANGUNAN USAHAWAN

Menteri:
•	 YB Dato Mustapa Mohamed 	
	 (1995-1999)
•	 YB Dato’ Seri Mohamed Nazri 	
	 Abdul Aziz (1999-2004)

KEMENTERIAN PEMBANGUNAN 
USAHAWAN (MED)

Menteri:
YB Datuk Seri Mohd Redzuan bin Yusof
(2018-2020)

KEMENTERIAN PEMBANGUNAN 
USAHAWAN DAN KOPERASI (MeCD)

Menteri:
•	 YB Dato Mohamed Khaled Nordin 
	 (2004-2008)
•	 YB Dato' Noh Omar (2008-2009)

KEMENTERIAN PEMBANGUNAN 
USAHAWAN DAN KOPERASI (MEDAC)

Menteri:
•	 YB Dato Sri Haji Wan Junaidi bin 	
	 Tuanku Jaafar (2020-2021)
•	 YB Tan Sri Noh bin Haji Omar 
	 (2021-2022)

KEMENTERIAN PEMBANGUNAN 
USAHAWAN DAN KOPERASI (KUSKOP)

Menteri:
YB Encik Steven Sim Chee Keong
(2025)

KEMENTERIAN PEMBANGUNAN 
USAHAWAN DAN KOPERASI (KUSKOP)

Menteri:
YB Datuk Ewon Benedick
(2022-2025)

VISI

MISI

PERANAN DAN 
FUNGSI KUSKOP

STRATEGI ABCD
KEMENTERIAN 

PEMBANGUNAN USAHAWAN 
DAN KOPERASI (KUSKOP)

Menjadikan Malaysia sebuah negara 
keusahawanan unggul.

Mewujudkan ekosistem keusahawanan yang holistik dan 
kondusif bagi menyokong pembangunan sosioekonomi 

negara yang inklusif, seimbang dan mampan.

MEMPERKASAKAN USAHAWAN & KOPERASI
Pelan tindakan utama KUSKOP untuk memperkasakan 

PMKS dan koperasi di Malaysia

1. 	 Menetapkan hala tuju pembangunan keusahawanan negara.
2. 	 Membudayakan nilai dan minda keusahawanan dalam masyarakat Malaysia.
3. 	 Memperkukuh ekosistem keusahawanan negara.
4. 	 Meningkatkan akses kepada pembiayaan.
5. 	 Memudahcara akses kepada pasaran domestik dan antarabangsa.
6. 	 Menyediakan sokongan dan bantuan keusahawanan serta pembangunan kapasiti.
7. 	 Menyediakan ekosistem yang menyokong pembangunan koperasi.

PELAN 
TINDAKAN 
STRATEGIK

ABCD

ANJAKAN 
PRODUKTIVITI

Memberi tumpuan kepada usaha 
untuk meningkatkan produktiviti 
dan kecekapan dalam 
kalangan usahawan 
dan perniagaan.

CAPAIAN
MODAL

Memastikan usahawan dan 
koperasi mempunyai akses 
yang lebih mudah kepada 
sumber pembiayaan dan 
modal perniagaan.

DAYA AKSES
PADA  PASARAN

Membantu perniagaan dan 
produk tempatan untuk 

menembusi pasaran yang lebih 
luas serta mengembangkan 

capaian perniagaan mereka.

BIROKRASI
DIPERMUDAHKAN

Mengurangkan kerenah 
birokrasi dengan menyemak 

semula prosedur bagi 
memendekkan tempoh 

permohonan dan 
mengurangkan 

kos urusan.A 

C 

B 

D 

USAHA PENGUKUHAN 
TADBIR URUS, INTEGRITI DAN 
ANTIRASUAH DI KUSKOP

KEPERLUAN PEMBANGUNAN 
STRATEGI PEMBANTERASAN 
RASUAH KUSKOP
Pembangunan Strategi Pembanterasan Rasuah Kementerian ini merupakan satu dokumen 
rujukan penting yang menggariskan isu, cabaran, permasalahan serta pelan tindakan 
berkaitan aspek tadbir urus, integriti dan pencegahan rasuah. Strategi ini dibangunkan 
selaras dengan aspirasi Pelan Antirasuah Nasional (NACP), khususnya di bawah Strategi 2 
iaitu Memperkukuh Kecekapan Penyampaian Perkhidmatan Awam. Melalui inisiatif tersebut, 
semua agensi sektor awam digalakkan dan dipertanggungjawabkan untuk membangunkan 
Pelan Antirasuah Organisasi (OACP) sebagai mekanisme utama dalam memperkukuh 
integriti organisasi serta mencegah amalan rasuah secara sistematik dan berkesan.

KUSKOP telah mengambil langkah proaktif dengan membangunkan Strategi Pembanterasan 
Rasuah Organisasi (OACS) KUSKOP 2026 - 2030 selaras dengan Arahan YAB Perdana 
Menteri No. 1 Tahun 2023 Siri 2 No. 2 Tahun 2024 yang menggariskan keperluan untuk 
memastikan semua kementerian, jabatan, agensi awam dan kerajaan negeri untuk menerima 
pakai dan melaksanakan OACS di organisasi masing-masing.

OACS ini merupakan langkah strategik yang komprehensif bagi mengenal pasti risiko 
rasuah serta merangka tindakan pencegahan yang bersesuaian dengan fungsi dan peranan 
Kementerian.  Strategi ini juga berperanan sebagai panduan kepada warga Kementerian 
dalam memperkukuh budaya kerja yang berintegriti, telus dan berakauntabiliti.

Pembangunan strategi ini turut berteraskan kepada Pelan Pengurusan Risiko Rasuah yang 
telah dilaksanakan di peringkat Kementerian. Pendekatan ini memberi penekanan kepada 
proses mengenal pasti, menilai dan mengurus risiko rasuah yang berpotensi berlaku dalam 
pelaksanaan fungsi, proses kerja dan penyampaian perkhidmatan Kementerian. Melalui 
pendekatan berasaskan risiko ini, pelan tindakan yang dirangka adalah lebih bersasar, 
praktikal serta mampu menangani kelemahan tadbir urus secara lebih berkesan.

Sehubungan itu, Pembangunan OACS KUSKOP dilihat sebagai satu langkah strategik dan 
tepat dalam usaha memperkukuh sistem tadbir urus, meningkatkan tahap integriti organisasi 
serta membendung sebarang bentuk rasuah dan salah guna kuasa. Inisiatif ini juga selari 
dengan aspirasi Kementerian untuk membudayakan prinsip “Bersama Membina Ekosistem 
Keusahawanan Tanpa Rasuah”, sekali gus menyokong usaha kerajaan dalam mewujudkan 
persekitaran pentadbiran awam yang bersih, cekap dan berintegriti.

Penubuhan Unit Integriti

Unit Integriti telah ditubuhkan selaras dengan Pekeliling Perkhidmatan Sumber Manusia 
(PPSM) Ceraian SP.1.2.1 - Penubuhan Unit Integriti di Semua Agensi Awam bagi memperkukuh 
tadbir urus, meningkatkan integriti serta memastikan pematuhan terhadap peraturan dan 
etika kerja dalam organisasi.

Kit Integriti Usahawan

Kit Integriti Usahawan telah dilancarkan pada tahun 2023 sebagai panduan kepada 
usahawan untuk mengamalkan nilai integriti, ketelusan dan tadbir urus yang baik dalam 
aktiviti perniagaan.

Pembangunan Pelan Antirasuah Organisasi (OACP)

Pelan Antirasuah Organisasi (OACP) MEDAC 2021 - 2025 telah dilancarkan pada tahun 2021 
sebagai inisiatif strategik bagi memperkukuh sistem penyampaian perkhidmatan, mencegah 
rasuah serta meningkatkan kecekapan dan akauntabiliti dalam organisasi.

KUSKOP telah mengenal pasti sebanyak empat (4) sektor yang 
cenderung kepada rasuah.  Perincian lanjut berhubung perkara ini 
ditunjukkan dalam Rajah 1.

Perkhidmatan

Perlesenan dan Permit

Perolehan

Penguatkuasaan

KUSKOP merupakan Kementerian yang bertanggungjawab terhadap pembangunan sektor 
keusahawanan dan koperasi di Malaysia secara keseluruhannya. Antaranya melibatkan PMKS.  
Sehubungan itu, KUSKOP telah dikategorikan sebagai Kementerian yang berisiko rendah oleh 
SPRM. Antara isu dan cabaran yang dihadapi oleh KUSKOP dalam usaha mencegah rasuah 
dalam kalangan warganya adalah kelemahan sistem dan prosedur kerja, kelemahan kawalan 
dalaman dan kelemahan integriti dalam diri warga KUSKOP yang akhirnya menyebabkan 
wujudnya ruang dan peluang untuk rasuah berlaku di KUSKOP. 

Secara keseluruhannya antara isu dan cabaran yang dihadapi oleh KUSKOP dalam usaha 
mencegah rasuah dalam kalangan warganya adalah  melibatkan kepincangan dalam 
pemantauan kuasa pegawai yang meluluskan permit, campur tangan proksi atau politik dalam 
transaksi rasuah, percanggahan kepentingan dalam perolehan serta kelonggaran amalan 
dokumentasi dan tadbir urus projek berskala besar.

RAJAH 1

Sumber: 
SPRM 2025. Statistik Kertas Siasatan yang diterima daripada SPRM 
(mengikut sektor rasuah) dari tahun 2020 hingga 2024

“Usaha memerangi rasuah menuntut 
pembudayaan integriti dan amalan tatakelola 

yang menyeluruh, bukan sekadar 
penguatkuasaan undang-undang.”

 
“Ketirisan wang awam dan salah guna kuasa 

adalah ancaman serius kepada tadbir urus 
negara.” 

          
Petikan ucapan 

YAB Dato’ Seri Anwar bin Ibrahim, Perdana Menteri Malaysia 
semasa mempengerusikan Mesyuarat Jawatankuasa Khas Kabinet 

Tatakelola Nasional (JKKTN) pada 12 Mac 2026.

Bengkel Pembangunan Strategi 

Pembanterasan Rasuah
14 - 17 Julai 2025

Ikrar Bebas Rasuah KUSKOP
13 Ogos 2025

Hari Terbuka Psikologi dan Integriti 
KUSKOP Tahun 2025

25 September 2025

Ceramah Penghayatan Nilai Islam bertajuk 
“Integriti - Sudut Pandangan Islam”,

Pelancaran Buku Polisi Antirasuah dan 
Pengurusan Hadiah

18 November 2025

Sesi Libat Urus Unit Integriti KUSKOP 
Bersama AADK

20 November 2025

Bengkel Pemurnian 
OACS KUSKOP 2026 - 2030

13 - 14 Januari 2026

Sesi Libat Urus Unit Integriti KUSKOP 
Bersama SPRM

4 Februari 2026

KERANGKA PELAN TINDAKAN 
PEMBANTERASAN RASUAH 
KUSKOP 

OBJEKTIF UTAMA OACS 
KUSKOP 2026 - 2030

BIDANG KEUTAMAAN

VISI MISI
Melahirkan 
warga KUSKOP 
yang berintegriti 
tinggi.

Memperkasakan tadbir urus dan 
integriti warga KUSKOP melalui 
pematuhan terhadap undang-
undang, peraturan dan arahan 
yang berkuat kuasa.

PERKHIDMATAN: 
Memperkukuh integriti dan akauntabiliti dalam penyampaian perkhidmatan

PERKHIDMATAN : 7 INISIATIF 
Memperkukuh integriti dan akauntabiliti dalam penyampaian perkhidmatan 

PEROLEHAN: 
Memperkasakan governans dan ketelusan dalam perolehan

PEROLEHAN : 7 INISIATIF 
Memperkasakan governans dan ketelusan dalam perolehan 

PENGUATKUASAAN: 
Memperkasakan integriti dan kebertanggungjawaban penguatkuasaan

PENGUATKUASAAN: 6 INISIATIF 
Memperkasakan integriti dan kebertanggungjawaban penguatkuasaan 

BIDANG KEUTAMAAN:
PERKHIDMATAN
Strategi 1 : 
Memperkukuh Integriti dan Akauntabiliti dalam Penyampaian 
Perkhidmatan

Objektif Strategi 1.1.
Mengukuhkan Mekanisme Kawalan Pengurusan 

Maklumat bagi Meminimumkan Ketirisan 
dan Data Meragukan

Bil. Inisiatif Kategori
Bahagian 
Peneraju

Tempoh 
Masa

1.1.1. Mewujudkan Garis Panduan 
Komunikasi Digital bagi mengawal 
selia perkongsian maklumat di media 
sosial oleh warga Kementerian.

Integriti UKK Setahun
(2026)

Objektif Strategi 1.2. Memperkukuh Pembangunan Modal Insan Pegawai

Bil. Inisiatif Kategori
Bahagian 
Peneraju

Tempoh 
Masa

1.2.1. Menambah baik Garis Panduan Sistem 
iHadir dengan menyelaraskan fungsi 
pemantauan kehadiran mengikut 
pekeliling semasa.

Governans BPSM 2 Tahun
(2026 - 
2027)

1.2.2. Melaksanakan integrasi data antara 
Sistem iHadir dan Sistem HRMIS bagi 
memastikan rekod kehadiran dan 
kelayakan cuti pegawai sentiasa selaras 
serta terkini.

Governans BPSM 2 Tahun
(2026 - 
2027)

1.2.3. Mewujudkan mekanisme kawalan 
dalaman bagi pematuhan terhadap 
kewajipan mendapatkan kelulusan 
Ketua Jabatan bagi semua perjalanan 
persendirian ke luar negara.

Integriti BPSM Setahun
(2026)

Objektif Strategi 1.2. Memperkukuh Pembangunan Modal Insan Pegawai

Bil. Inisiatif Kategori
Bahagian 
Peneraju

Tempoh 
Masa

1.2.4. Mewujudkan mekanisme kawalan 
dalaman bagi memastikan pematuhan 
menyeluruh terhadap Tatacara 
Pengurusan Kenderaan Jabatan.

Integriti BKP Setahun 
(2026)

1.2.5. Mewajibkan kelulusan secara mandatori 
dalam Sistem HRMIS bagi setiap 
pergerakan meninggalkan pejabat atas 
urusan persendirian.

Integriti BPSM Setahun
(2026)

Objektif Strategi 1.3. Memperkasakan Mekanisme Aduan Integriti

Bil. Inisiatif Kategori
Bahagian 
Peneraju

Tempoh 
Masa

1.3.1. Mewujudkan Garis Panduan Pengurusan 
Aduan Berintegriti bagi mengawal selia 
tatacara pengendalian maklumat salah 
laku dan pelanggaran etika di KUSKOP.

Integriti UI Setahun
(2026)

“Jika mahu menjamin masa depan negara, 
ia mesti bermula dengan governans, integriti dan 

penolakan rasuah.”  
          

Petikan ucapan 
YAB Dato’ Seri Anwar bin Ibrahim, Perdana Menteri Malaysia semasa 

Majlis Amanat Perdana Integriti Nasional & Anugerah Integriti, 
Governans dan Antirasuah (AIGA 2025) pada 22 Oktober 2025.

BIDANG KEUTAMAAN:
PEROLEHAN
Strategi 2 : 
Memperkasakan Governans dan Ketelusan dalam Perolehan

Objektif Strategi 2.1.
Memperkukuh Tadbir Urus Baik (Governans) 

dalam Perolehan

Bil. Inisiatif Kategori
Bahagian 
Peneraju

Tempoh 
Masa

2.1.1. Mewujudkan mekanisme kawalan 
dalaman ke atas pemantauan kontrak 
bagi menjamin penyempurnaan 
dokumen perjanjian dalam tempoh 
yang ditetapkan.

Governans BKew Setahun
(2026)

2.1.2. Mewujudkan mekanisme kawalan 
dalaman ke atas perolehan latihan atau 
projek yang tidak mendapat kelulusan 
dalam Perancangan Perolehan Tahunan 
(PPT).

Governans BKew Setahun
(2026)

2.1.3. Mewujudkan mekanisme kawalan 
dalaman bagi mencegah amalan pecah 
kecil dalam perolehan.

Rasuah BKew 2 Tahun
(2026 - 
2027)

2.1.4. Mewujudkan mekanisme naziran 
dan pelaporan dalam Mesyuarat 
Jawatankuasa Tindakan Pembangunan 
Kementerian (JTPK) bagi memastikan 
pemantauan rapi serta ketelusan 
perbelanjaan di setiap Agensi di bawah 
KUSKOP.

Governans BKew Setahun
(2026)

2.1.5. Melaksanakan Program Peningkatan 
Kompetensi Pengurusan Perolehan bagi 
memastikan pegawai PKK menguasai 
Sistem ePerolehan secara berintegriti 
serta mematuhi peraturan kewangan 
semasa.

Governans PKK Setahun 
(2026)

Objektif Strategi 2.2.
Mencegah Percanggahan Kepentingan 

dalam Proses Perolehan 

Bil. Inisiatif Kategori
Bahagian 
Peneraju

Tempoh 
Masa

2.2.1. Mewujudkan Polisi Percanggahan 
Kepentingan (Conflict of Interest).

Governans UI 2 Tahun
(2026 - 
2027)

Objektif Strategi 2.3.
Mempertingkat Pengesanan Ketirisan 

dalam Pengurusan Perolehan

Bil. Inisiatif Kategori
Bahagian 
Peneraju

Tempoh 
Masa

2.3.1. Mewujudkan Senarai Semak 
Pematuhan Mandatori sebagai 
mekanisme verifikasi bayaran bagi 
memastikan tuntutan hanya diluluskan 
untuk pembekalan dan perkhidmatan 
yang telah disempurnakan sepenuhnya.

Rasuah BKew Setahun
(2026)

“yang pentingnya itu tatakelola. 
Wang banyak mana pun, sekiranya tidak diurus 
dengan baik, masalah tetap tidak akan selesai”  

          
Petikan ucapan 

YAB Dato’ Seri Anwar bin Ibrahim, Perdana Menteri Malaysia semasa 
Majlis Perjumpaan Perdana Menteri bersama warga Jabatan Perdana Menteri 

pada 12 November 2025.

“Individu berintegriti sudah tentu seorang yang 
tidak rasuah, manakala tadbir urus yang baik 

pada asasnya bermaksud nilai murni serta aspirasi 
kemanusiaan yang luhur.” 

          
Petikan ucapan 

YAB Dato’ Seri Anwar bin Ibrahim, Perdana Menteri Malaysia semasa 
Majlis Amanat Perdana Integriti Nasional dan Anugerah Integriti, 
Governans dan Antirasuah (AIGA 2025) pada 22 Oktober 2025.

BIDANG KEUTAMAAN:
PENGUATKUASAAN
Strategi 3 : 
Memperkasakan Integriti dan Kebertanggungjawaban 
Penguatkuasaan

Objektif Strategi 3.1. Memastikan Penguatkuasaan Berintegriti

Bil. Inisiatif Kategori
Bahagian 
Peneraju

Tempoh 
Masa

3.1.1. Menguatkuasakan Surat Arahan Pusat 
Khidmat Kontraktor (PKK) dengan cara 
pegawai diwajibkan menandatangani 
Aku Janji Integriti Sijil Taraf Bumiputera 
(STB) melalui Pengarah PKK.

Rasuah PKK Setahun
(2026)

3.1.2. Menguatkuasakan garis panduan sedia 
ada melibatkan aktiviti penguatkuasaan 
dalam Akta Rahsia Rasmi 1972 kepada 
pegawai melalui hebahan.

Rasuah BPFV Setahun
(2026)

Objektif Strategi 3.2.
Memperkukuh Pemantauan Terhadap Tugas Pegawai 

Penguatkuasaan

Bil. Inisiatif Kategori
Bahagian 
Peneraju

Tempoh 
Masa

3.2.1. Mewujudkan garis panduan atau 
Prosedur Operasi Standard (SOP)  
melibatkan kertas siasatan.

Integriti BPFV Setahun
(2026)

3.2.2. Menambahbaik garis panduan sedia 
ada yang melibatkan fungsi dan 
pelaksanaan Sistem Myfex 2.0 melalui 
mesyuarat pemantauan secara berkala.

Rasuah BPFV Setahun
(2026)

Objektif Strategi 3.2.
Memperkukuh Pemantauan Terhadap Tugas Pegawai 

Penguatkuasaan

Bil. Inisiatif Kategori
Bahagian 
Peneraju

Tempoh 
Masa

3.2.3. Menguatkuasakan proses tindakan 
undang-undang ke atas Akaun Belum 
Terima (ABT) bagi Skim Kumpulan Wang 
Amanah Kontraktor (SKWAK).

Governans PKK Setahun
(2026)

3.2.4. Menambah baik garis panduan sedia 
ada bagi Terma Rujukan (TOR) Skim 
Kumpulan Wang Amanah Kontraktor 
(SKWAK) khususnya Prosedur Operasi 
Standard (SOP) Perundangan bagi kes 
penamatan projek melalui tatacara 
pembayaran dan pemantauan.

Governans PKK 2 Tahun
(2026 - 
2027)

“Individu berintegriti sudah tentu seorang yang 
tidak rasuah, manakala tadbir urus yang baik 

pada asasnya bermaksud nilai murni serta aspirasi 
kemanusiaan yang luhur.” 

          
Petikan ucapan 

YAB Dato’ Seri Anwar bin Ibrahim, Perdana Menteri Malaysia semasa 
Majlis Amanat Perdana Integriti Nasional dan Anugerah Integriti, 
Governans dan Antirasuah (AIGA 2025) pada 22 Oktober 2025.

Bab ini menerangkan aspek pemantauan dan penilaian terhadap 
pelaksanaan semua inisiatif OACS KUSKOP 2026 - 2030 yang telah 
dinyatakan. Ia bertujuan untuk memantau kemajuan pelaksanaan 
inisiatif oleh Bahagian atau Unit peneraju mengikut tempoh masa 
yang telah ditetapkan supaya objektif strategi tercapai. Cabaran-
cabaran dalam melaksanakan inisiatif ini juga dapat dikenal pasti 
supaya dapat ditambah baik dan dilihat semula agar pelaksanaan 
OACS KUSKOP 2026 - 2030  ini akan lebih berkesan.

Strategi Pembanterasan Rasuah Organisasi (OACS) KUSKOP 2026 - 2030 merupakan 
satu dokumen dasar yang dibangunkan sebagai salah satu komitmen pengurusan dalam   
memastikan sistem pencegahan rasuah di KUSKOP dilaksanakan secara sistematik.  
Pemantauan dan penilaian terhadap inisiatif yang dipilih adalah diperlukan supaya 
pelaksanaannya mencapai matlamat yang ditetapkan. Mekanisme kawalan untuk memantau 
dan menilai keberkesanan strategi ini seperti berikut:

TATAKELOLA, PEMANTAUAN 
DAN PELAPORAN OACS KUSKOP 
2026 - 2030

Struktur  tatakelola pelaksanaan dan pemantauan  OACS KUSKOP 
2026 - 2030 mengguna pakai struktur mekanisme pengurusan 
tatakelola, integriti dan antirasuah kebangsaan iaitu: 

1) 	 Peneraju di Bahagian atau Unit
2) 	 Urus Setia Pembangunan OACS
3) 	 Jawatankuasa Tatakelola di Peringkat Kementerian

STRUKTUR 
PENTADBIRAN 
PEMBANTERASAN 
RASUAH KUSKOP

MEKANISME PELAKSANAAN, 
PEMANTAUAN DAN PENILAIAN

JAWATANKUASA  TATAKELOLA
KEMENTERIAN (JTK)

URUS SETIA

PENERAJU DI BAHAGIAN ATAU UNIT

PERKARA TANGGUNGJAWAB

Mesyuarat Jawatankuasa 
Tatakelola (JTK) Peringkat 
Kementerian 

Pengerusi:
Ketua Setiausaha Kementerian

Ahli:
1.   Timbalan Ketua Setiausaha 

/ Setiausaha Bahagian 
Kanan Pengurusan

2.    Setiausaha Bahagian / 
Ketua Unit

3.    Ketua Agensi

Urus Setia:
Unit Integriti

1.	 Membentangkan     status   pencapaian     dan 
pelaksanaan inisiatif di bawah OACS.

2.	 Mengenal pasti isu dan penyelesaian terbaik.

3.	 Membuat  keputusan  penting  selari  dengan 
kepentingan Kementerian.

Mesyuarat Penyelarasan OACS 
di Peringkat Peneraju Bahagian 
/ Unit

Urus Setia: 
Pegawai Risiko Bahagian / Unit

1.	 Memastikan inisiatif-inisiatif dalam OACS 
dilaksanakan berdasarkan sasaran dan tempoh 
masa yang ditetapkan.

2.	 Peneraju hendaklah mengemukakan laporan 
pelaksanaan inisiatif   secara   suku   tahun   kepada   
Unit Integriti selaku Urus Setia Induk OACS seperti 
ketetapan berikut:

i.	 Januari - Mac (sebelum 15 April);
ii.	 April - Jun (sebelum 15 Julai);
iii.	 Julai - September (sebelum 15 Oktober); dan
iv.	 Oktober - Disember (sebelum 15 Januari)

KESIMPULAN
Secara keseluruhannya, pelaksanaan Strategi Pembanterasan Rasuah Organisasi 
(OACS) KUSKOP 2026 - 2030 mencerminkan komitmen berterusan Kementerian dalam 
memperkukuh integriti, tadbir urus yang baik serta kebertanggungjawaban dalam setiap 
aspek pentadbiran dan penyampaian perkhidmatan. Pelan strategik ini bukan sahaja 
bertujuan untuk mencegah dan membanteras rasuah, malah berfungsi sebagai kerangka 
tindakan yang sistematik bagi membudayakan nilai integriti, ketelusan dan akauntabiliti 
dalam kalangan warga organisasi serta pihak berkepentingan.

Melalui pelaksanaan inisiatif strategik yang dirangka secara holistik merangkumi aspek 
pencegahan, pengesanan, penguatkuasaan dan pemantauan, OACS ini dijangka mampu 
mengurangkan risiko rasuah, salah guna kuasa dan penyelewengan dalam organisasi. Di 
samping itu, pendekatan bersepadu yang melibatkan kerjasama pelbagai pihak, termasuk 
agensi kerajaan, sektor swasta serta masyarakat akan memperkukuh lagi keberkesanan 
usaha membanteras rasuah secara menyeluruh.

Kejayaan pelaksanaan OACS KUSKOP 2026 - 2030 bergantung kepada komitmen 
berterusan daripada kepimpinan tertinggi, penglibatan aktif seluruh warga kerja serta 
pemantauan dan penilaian yang konsisten terhadap setiap inisiatif yang dilaksanakan. 
Dengan adanya sokongan dan kesedaran kolektif ini, KUSKOP berupaya menjadi organisasi 
yang berintegriti tinggi, telus dan berwibawa dalam menyampaikan perkhidmatan kepada 
rakyat.

Sehubungan itu, pelaksanaan OACS KUSKOP 2026 - 2030 ini diharapkan dapat 
memperkukuh kepercayaan awam terhadap Kementerian serta menyumbang kepada 
usaha nasional dalam memperkasa tadbir urus yang baik dan membanteras rasuah secara 
berkesan demi pembangunan negara yang mampan.



34 35STRATEGI PEMBANTERASAN RASUAH ORGANISASI (OACS) KUSKOP 2026 - 2030 KEMENTERIAN PEMBANGUNAN USAHAWAN DAN KOPERASI

PENGHARGAAN
Kementerian Pembangunan Usahawan dan Koperasi merakamkan ucapan penghargaan 
dan terima kasih kepada semua pihak yang terlibat secara langsung dan tidak langsung di 
atas kerjasama dalam menjayakan pembangunan Strategi Pembanterasan Rasuah (OACS) 
Kementerian Pembangunan Usahawan dan Koperasi (KUSKOP) 2026 - 2030. 

Penghargaan kepada agensi : 
1. 	 Suruhanjaya Pencegahan Rasuah Malaysia (SPRM) 
2. 	 Akademi Pencegahan Rasuah Malaysia (MACA) 

Jawatankuasa Pembangunan OACS KUSKOP 2026 - 2030 
1. 	 Ketua Setiausaha 
2. 	 Timbalan Ketua Setiausaha 
3. 	 Setiausaha Bahagian Kanan 
4. 	 Setiausaha Bahagian / Pengarah / Ketua Bahagian 
5. 	 Ketua Unit 

SURUHANJAYA PENCEGAHAN RASUAH MALAYSIA (SPRM) 
1. 	 PPj Ahmad Kamal bin Abdul Rahman (Penceramah OACP/ Fasilitator) 
2.	 PsK Mohd Shah Azlan bin Mohd Hisam (Fasilitator) 
3. 	 KPKPs Ab Azim bin Ismail (Fasilitator) 

AKADEMI PENCEGAHAN RASUAH MALAYSIA (MACA) 
1. 	 YBhg. Dato’ Mohd Hafaz bin Nazar 
2. 	 PKPs Idzawati binti Darus 
3. 	 Encik Muhamad Aris bin Mohd Shafiny

Bahagian Dasar dan Hubungan 
Antarabangsa (BDHA)
1.	 Encik Zamri bin Yusoff
2.	 Puan Bibi Aida binti Ab Rasid

Bahagian Pemerkasaan dan Pemantauan 
Keusahawanan (BPPU) 
1.	 Puan Effiza Azwani binti Piroj Ahmad	
2.	 Puan Nor Fadhilah binti Harun

Bahagian Business Licensing Electronic 
Support System (BLESS)	
1.	 Encik Mohd Muneer bin Othman	
2.	 Puan Nor Fadila binti M Sapuan	

Bahagian Pembangunan Ekosistem 
Keusahawanan (BPES)
1.	 Encik Hamizun bin Hamzah	
2.	 Encik Mohd Asmawi bin Yusof	

Bahagian Pembangunan Koperasi, Penjaja 
dan Peniaga Kecil (BKPPK)
1.	 Puan Zatilaziya binti Yahya			 
2.	 Encik Syaiful bin Patolga

Bahagian Pembangunan Francais dan 
Vendor (BPFV)
1.	 Encik Asrul Ependi bin Abdullah	
2.	 Encik Ahmad Naji bin Mohd Nawi

Bahagian Pengurusan Sumber Manusia 
(BPSM)
1.	 Puan Sri Derwina binti Shaharuddin	
2.	 Puan Izatul Ashikin binti Muhamad Alias
	
Bahagian Khidmat Pengurusan (BKP)
1.	 Puan Farhana binti Khalid
2.	 Puan Siti Nurul Adura binti Daud
	

Bahagian Kewangan dan 
Pembangunan (BKew)	
1.	 Puan Sharmida Alia binti Sariff	
2.	 Puan Joanna Zahra Augustine Liom
	
Bahagian Akaun (BA)
1.	 Dr. D Joyce Christina Dharmaraj	
2.	 Encik Fazli bin Mohamad Khairuddi
	
Bahagian Pengurusan Teknologi 
Maklumat (BPTM)
1.	 Puan Noor Shabirah binti Mohd Shamsuri
2.	 Encik Norizam bin Idris
	
Pejabat Penasihat Undang-undang (PPUU)	
1.	 Puan Laila binti Lateh
	
Unit Audit Dalam (UAD)
1.	 Puan Norhazlin binti Mohd Hanapi

Unit Komunikasi Korporat (UKK)
1.	 Puan Nor Azean binti Hasan
	
Pusat Khidmat Kontraktor (PKK)
1.	 Puan Nur Fariza binti Mohd Nor
2.	 Puan Haslinda binti Md Hashim
	
Unit Integriti (UI)
1.	 Encik Mohammad Zawawi bin Hussin 	
2.	 Puan Lizawati binti Esmon

Urus Setia
1.	 Puan Rohaizan binti Ismail	  
2.	 Puan Sanori Ariyati binti Ahmad	
3.	 Encik Fozi bin Saad	  
4.	 Encik Mohd Johaizar bin Md Jalil	

BENGKEL PENGURUSAN RISIKO RASUAH BAGI 
PEMBANGUNAN OACS KUSKOP 2026 - 2030 PADA               
14 - 17 JULAI 2025 DI LUMUT, PERAK

KEMENTERIAN PEMBANGUNAN USAHAWAN 
DAN KOPERASI (KUSKOP)

AKU JANJI STRATEGI PEMBANTERASAN 
RASUAH ORGANISASI (OACS)

KEMENTERIAN PEMBANGUNAN 
USAHAWAN DAN KOPERASI (KUSKOP) 

2026 – 2030

1.	 Saya dengan ini mengesahkan bahawa saya telah membaca dan memahami 
dengan sepenuhnya setiap kandungan yang terdapat di dalam OACS KUSKOP 
2026 - 2030. 

2.	 Saya dengan ini berjanji akan memberikan komitmen sepenuhnya sekiranya 
diperlukan dalam menjayakan OACS KUSKOP 2026 - 2030. Sekiranya saya 
enggan atau gagal memberikan komitmen, saya boleh dikenakan atau diambil 
tindakan tatatertib di bawah Peraturan-Peraturan Pegawai Awam (Kelakuan 
dan Tatatertib) 1993, undang-undang dan peraturan lain yang berkuat kuasa. 

Saya.........................................................................................................................
No. K/P:..................................................  Jawatan/Gred …………...............................
yang berkhidmat dengan Kementerian Pembangunan Usahawan dan Koperasi. 
Dengan ini saya mengesahkan telah membaca dan memahami serta berjanji akan 
memberikan komitmen sepenuhnya dalam menjayakan Strategi Pembanterasan 
Rasuah Organisasi (OACS) Kementerian Pembangunan Usahawan dan Koperasi 
(KUSKOP) 2026 – 2030.

....................................................................
(Tandatangan)

Tarikh:

Di hadapan saya,

....................................................................
(Ketua Jabatan)

Cop Ketua Jabatan
Tarikh:

“Integriti, amanah dan pematuhan kepada 
undang-undang merupakan teras kepada 

kredibiliti serta kepercayaan rakyat terhadap 
perkhidmatan awam.”

Petikan ucapan 
Tan Sri Shamsul Azri Abu Bakar, Ketua Setiausaha Negara 

semasa Majlis Amanat Ketua Setiausaha Negara Tahun 2026 
pada 15 Januari 2026.






